
ЭТНОЛОГИЯ ЖӘНЕ АРХЕОЛОГИЯ
ЭТНОЛОГИЯ И АРХЕОЛОГИЯ

ETHNOLOGY AND ARCHEOLOGY

ҒТАМР 03.41.91                                                                                  DOI 10.51943/1814-6961_2021_4_204

АНТИКАЛЫҚ ЖӘНЕ ЕРТЕ ОРТА ҒАСЫРЛАРДАҒЫ ОҢТҮСТІК ҚАЗАҚСТАННЫҢ 
ОЙМЫШТЫ ТАС МӨРЛЕРІ

Ақымбек Ералы Шардарбекұлы1* , Железняков Борис Анатольевич1 

1PhD, Ә.Х. Марғұлан атындағы Археология институты, Алматы қ., Қазақстан
 
*Автор-корреспондент
E-mail: eraly_a@mail.ru (Ақымбек), boriszheleznyakov@mail.ru (Железняков)

Түйіндеме. Оңтүстік Қазақстанның жартылай асыл тастарға ойылған мөрлері кейінгі антикалық 
дәуірге – ерте орта ғасырларға жатады. Мерзімдеудің ең тиімді тәсілі – бетіндегі кескінді/
символиканы түсіндіру болып табылады. Бүгінге Эрмитажда Қырымнан Шығыс Түркістанға 
дейінгі аймақтан табылған мөрлердің немесе геммалардың айтарлықтай мөлшері жинақталған 
(800-ден астам бірлік). Бұлар негізінен жиналған, алғашқы саяхатшылар мен зерттеушілер сатып 
алған оймышты мөрлер. Соңғы онжылдықтарда осындай археологиялық жәдігерлер Оңтүстік 
Қазақстандағы Отырар және Түркістан оазистерінің ескерткіштерінен табылды. Оларды зерттеумен 
Е.А. Смағұлов айналысты. Солардың ішінде кейінгі кездейсоқ табылған зат, Қаратау жотасының 
солтүстік-шығысынан, Құмкент қаласынан анықталды. Нәтижесінде, осындай мөрлердің жасалу/
қолдану географиясы мен хронологиясы кеңейеді.

Кілт сөздер: оймышты тас мөр, геммалар, кейінгі антикалық бейнелер, Сырдария-Қаратау өңірі, 
Аршакидтер, Сасанидтер.

Мақала ҚР БҒМ № АР 09260358 жобасын жүзеге асыру аясында орындалды

МРНТИ 03.41.91

РЕЗНЫЕ КАМЕННЫЕ ПЕЧАТИ АНТИЧНОГО И РАННЕСРЕДНЕВЕКОВОГО 
ВРЕМЕНИ ЮЖНОГО КАЗАХСТАНА

Акымбек Ералы Шардарбекулы1*, Железняков Борис Анатольевич1 

1Институт археологии им. А.Х. Маргулана, г. Алматы, Казахстан 

*Автор-корреспондент
E-mail: eraly_a@mail.ru (Акымбек), boriszheleznyakov@mail.ru (Железняков)

Аннотация. Печати на полудрагоценных камнях в Южном Казахстане, относятся к поздней 
античности - самому раннему средневековью (IV-VI вв.). Самый надежный способ датировки по 
интерпретации изображения/символики на щитке. В Эрмитаже накоплен значительный объем находок 
(более 800 единиц), происходящим из региона от Крыма до Восточного Туркестана. В основном 
это собранные, выкупленные первыми путешественниками и исследователями резные печати. 
Археологические и случайные находки последних десятилетий в Южном Казахстане происходили 
на памятниках Отрарского и Туркестанского оазисов. Изучением их занимался Е.А. Смагулов. 
Последняя случайная находка произошла уже к северо-востоку от хребта Каратау, на городище 
Кумкент. В результате расширилась география и хронология хождения/изготовления подобных 
печатей.

Ключевые слова: резные печати, геммы, изображения поздней античности, Сырдарья-Каратауский 
регион, Аршакиды, Сасаниды.

CARVED STONE SEALS OF ANCIENT AND EARLY MEDIEVAL TIMES 
OF SOUTH KAZAKHSTAN

Akymbek Yeraly Shardarbekuly1, Zheleznyakov Boris Anatol’evich2 

1A.Kh. Margulan Institute of Archaeology Kazakhstan, Almaty

*Corresponding author
E-mail: eraly_a@mail.ru (Akymbek), boriszheleznyakov@mail.ru (Zheleznyakov)

Abstract. Seals carved on semi-precious stones in South Kazakhstan belong to the period of the Late 
Antiquity - Earliest Middle Ages (IV-VI centuries). The most reliable method of dating is interpretation of 
the image/symbolism on the shield of the seal. The State. The State Hermitage has accumulated a significant 
number of finds (more than 800 gemstones) originating from the region from Crimea to East Turkestan. 
These carved seals are mainly collected, bought by the first travelers and researchers. Archaeological and 
random finds of gemstones of recent decades in South Kazakhstan took place on the sites of city oases 
of Otrar and Turkestan. E.A. Smagulov studied this finds. The last accidental findings occurred already 
Northeast from the Qaratau Ridge, on the Medieval site of Qumkent. As the result, the geography and 
chronology of the circulation/manufacture of such seals were expanded.

Key words: carved seals, gemmas, images of Late Antiquity, Syr Darya-Karatau region, Arshakids, 
Sassanids.

Кіріспе. Геммалардың Оңтүстік Қазақстан аумағынан (Сырдарияның орта ағысындағы қалалық 
мәдениет оазистерінің ескерткіштерінен) табылуы өте сирек жағдай, ал, бізге барлық жаңалықтар 
өткен ғасырдың 80-жылдарынан кейін белгілі болды. Бұл аймақ геммалардың (кездейсоқ және 
мәдени қабаттардан) табылуының солтүстік-шығыс провинцияларының біріне жатады. Жетіасар 
мәдениетінің ескерткіштері (Сырдарияның сол жағалауы, төменгі ағысы) мәдениет дамуының 
тарихи-географиялық орталығына жақын (түзуінен Түркістан қаласынан солтүстік-батысқа қарай 
400 км-ден сәл астам), сонымен қатар ескерткіштердегі (Қазақстанның Қызылорда облысы) нәзік 
оймыштары бар материалдарды (барлығы 20-ға жуық бұйым: 20-сы жерлеу орындарынан және 
2-і Бидайықасар және Жетіасар қалаларының мәдени қабаттарынан) кезінде Л.М. Левина тауып, 
зерттеген (Левина, 1996:237-238). Дегенмен, біз қазіргі Түркістан облысының географиялық 
шеңберімен ғана шектелеміз.

Ежелгі, антикалық және ерте ортағасырлық кезеңдердегі жартылай асыл минералдардан: 
халцедон, ақық, нефриттен тас оюшылар жасаған мөрлер әр уақытта сирек кездеседі және олар 
көбінесе әлемдегі кейбір тарихи музейлердің қорында аз мөлшерде сақталған. Исламға дейінгі 
мәдениет, Орта және Таяу Шығыс өңірлерінің археологиясы жөніндегі кітаптардың авторлары 
мұқабалары мен титулдық беттеріне олардың түрлі-түсті суреттерін ерекше құрметпен қойған. 
Мұның бәрі геммалардың мөрлер ретінде атқаратын (әлеуметтік) рөліне әсерін көрсетеді, бұл сол 
дәуірдің символы болып табылады. 

Таяу және Орта Шығыстың жартылай асыл тастарға ойылған бейнелердің иконографиясы, 
олардың типологиясы сияқты мың жылдан астам уақыт бойы дамыды (Ritter, 2012:104). Жалпы, 
Оңтүстік Қазақстанға «сасанидтік» стилистика мен бейнелер репертуарын бейнелейтін «жалған 
сақина» мен иконография түрі «келді».

Эрмитаж коллекциясындағы мөрлерді Орта Азия мен Шығыс Түркістанның әртүрлі 
аудандарынан Б.Н. Кастальский және Н.И. Веселовский жинаған/сатып алған (Борисов, Луконин, 
1963:5-6). Оңтүстік Қазақстаннан және шектес аймақтардан (Сырдария өзенінің аңғарлары) табылған 
геммалар Сасанидтер мемлекеті дәуіріне «жатады», бұл туралы А.Я. Борисов пен В.Г. Лукониннен 
бастап бірқатар зерттеушілер жазған (Борисов, Луконин, 1963:12-13). Сасанидтік геммаларды 
зерттеу бойынша А.Я. Борисов пен В.Г. Лукониннің ғылыми жетістігін атап өткен жөн. Геммалар 
табылған, жақын тарихи-географиялық аймақтар – Сырдарияның жоғарғы (Пугаченкова, 1990) және 
төменгі (Левина, 1996:236-240) ағысы, көп жағдайда мәдени жағынан біртұтас мәдени өңір. 

Табылған антикалық/кейінгі антикалық кезеңнің тас мөрлерінің хронологиясы туралы мәселеге 
келсек, тас мөрлерді қолданудың солтүстік шекарасы анықталған: олар Сасанидтер кезеңіне 
жатады (224-651 жж.). ХХ ғ. 20-шы жылдардың аяғынан бастап Эрмитажда сегіз жүзден астам 
тас геммаларды құрайтын коллекцияны зерттеуге білікті мамандар тартылды: археологтар мен 
шығыстанушылар, минералогтар мен палеографтар. С.Я. Берзина Хорезмнің бірнеше геммаларының 
иконографиясын жергілікті хорезмдік басымдықпен және репертуарымен Ахеменидтер кезеңіне 
жатқызады (б.з.д. IV–III ғғ.) (Берзина, 2006:92-93; Берзина, 2010:60-73).

Мемлекеттік және жеке қажеттіліктерде оймышталған тас мөрлерді дәстүрлі қолдану мәселесі, 
мысалы, тапсырыс берушінің немесе шебердің мүлікті, бұйымдарды таңбалауы, мөрлеуі және 
т.б., мөрлерді, негізінен батыс ғалымдарының зерттеулеріне байланысты көтерілген жоқ. Бірінші 
кезекте, бұл Шығыстың тас мөрлерінің «алтын ғасырына»: б.з.д. ІII–II мыңжылдықтағы мөрлер 
мемлекет мұқтажында пайдаланылған кезіне қатысты. Уақыт өте келе, пайдаланушылардың 
мәртебесі қарапайым пайдаланушыға қарай «төмендеді». Зерттеушілер бұл сұраққа ортақ пікірде 
жауап береді (Kelly-Buccellati M., 1996). Ирандық оймышты тас мөрлерге зерттеушілердің дәстүрлі 
көзқарасы – бұл билік пен күш символы (Marcus, 1989:62-63). Мұның Зивиеден табылған мөрлердегі 
(б.з.д. II мыңж. аяғы – I мыңж. бірінші жартысы) бейнелерді түсіндіруден айырмашылығы жоқ 
(Ascalone, Baser, 2014). Иран өнерінің тарихын зерттеуші (Сасанидтер бөлімі бойынша) былай деп 
жазады: «Мөрлер тек билеушілер мен жоғары қоғамнан шыққан адамдарға ғана тиесілі емес, кедей 
және бай екендігіне, дініне және басқаларына қарамастан, әр адамның өзінің жеке мөрі болуы 
мүмкін. Қолтаңбаның орнына мөрлер қолданылды» (Хабиб, 2007:154). Осылайша, мөрлерді дайындау 
технологиясы халықтың жалпы массасы үшін қол жетімді болды; олардың құны арзандады.

Соңғы онжылдықтарда қазақстандық ғалымдар арасында Отырар оазисінің геммалары 
(8 гемма) және Сидақ көмбесі (3 гемма) бойынша мәліметтер жариялаған Е.А. Смағұлов тас 
мөрлерді зерттеу ісінде жетістікке жетті. Оңтүстік Қазақстанның кейінгі антикалық мәдениеті 
(Сырдарияның орта ағысы), негізінен Отырар оазисінен: кездейсоқ табылған 3 зат (Құйрықтөбе 
(жылқы грифі (конегрифон)) (Байпақов, 1986:52), Қоңыртөбе және Пышақшытөбе) (Байпаков и др., 
2005:46-47), төртінші, ол да кездейсоқ табылған, бұл Е.А. Смағұловта айтылады – оның суретін 
А.Н. Подушкин жариялаған (Подушкин, 2000:108) – бірақ, оның табылған жері белгісіз. Қоңыртөбе 
қорымындағы № 65 жерлеу орнынан тағы төрт гемма шыққан (Смагулов, 2001:91). Үш гемма 
Түркістан оазисінен (Сидақ қаласының ғибадатханасы) анықталады (Смагулов, 2013:116-118).

Мақала авторлары Қаратаудың солтүстік-шығысынан (Теріскей Қаратау, ҚР Жамбыл облысы 
шекарасына жақын) кездейсоқ табылған, қырынан қараған кескіні бар (билеуші?) оймышты мөр 
туралы, сондай-ақ бейнені интерпретациялауға және мерзімдеуге байланысты мәселелер бойынша 
деректер жариялады (Железняков, Акымбек, 2020). Сонымен, Қазақстанның Түркістан облысы 
аумағынан барлығы он екі гемма табылды, оның ішінде бесеуі кездейсоқ табылса, жетеуі мәдени 
қабаттан немесе жерлеу орындарынан анықталған.

Отырар және Түркістан оазистерінен табылған геммалардың сипаттамасы. Геммалардың 
саны бойынша ең көбі (сегіз) Отырар оазисінен табылды, оның үстіне, төртеуі кездейсоқ, әр түрлі 
уақытта және әртүрлі жерлерден анықталды. Отырар оазисінен әр жылдарда кездейсоқ табылған 
заттардың сипаттамасына тоқталатын болсақ, «Раннесредневековые некрополи Южного Казахстана» 
атты монографияда Е.А. Смағұловтың материалдарының сол уақытта сақталған орны көрсетілген 
(Байпаков и др., 2005:46): 

1.1 «Жылқы грифті» бейнесі бар гемма. Құйрықтөбе қаласының VII–VIII ғғ. қабатынан 
табылған. Өлшемдері: биіктігі 19,5 мм, ені 24,5 мм, қалыңдығы 17 мм. Кескіні бар беті: 17,5×15 мм, 
тесігі 6,5 мм. Гемма сарғыш қоңыр реңкті ақықтан жасалған. Ә.Х. Марғұлан атындағы Археология 
институтында сақтаулы (сурет 1.7 сурет 2.2).

Сурет 1. Қоңыртөбе, №65 жерлеу орынан (1-4), 5-7 Отырар оазисіндегі көршілес ескерткіштерден 
табылған геммалар: Байпаков К.М., Смагулов Е.А., Ержигитова А.А., 2005, с. 28.

Сурет 2. Қоңыртөбе, № 65 жерлеу орнынан табылған гемма: Байпаков К.М., Смагулов Е.А., 
Ержигитова А.А., 2005, с. 187, фото 1.25.

1.2 Көтерілген қанаттар және олардың арасында қошқардың басы бейнеленген. Марданкүйік 
қаласының маңынан (Қоңыртөбе) кездейсоқ табылған. Өлшемдері: 21×27×23,5 мм; 20×18,5 мм; 
5 мм. Сарғыш реңкті жартылай мөлдір халцедоннан жасалған. Ә.Х. Марғұлан атындағы Археология 
институтында сақтаулы (сурет 1.5).

1.3 Бұғы бейнеленген гемма. Пышақшытөбе қаласы маңайындағы жер қазу жұмыстары 
барысында, жерлеу орнының бұзылуында кездейсоқ табылған. Өлшемдері: 27×32×23 мм; 23×20 мм; 
5 мм. Сарғыш реңкті жартылай мөлдір халцедоннан жасалған. Отырар музейінде сақтаулы (Шәуілдір 
ауылы), (сурет 1.6).

1.4 Сарышаян бейнеленген гемма. Отырар оазисінен кездейсоқ табылған. Өлшемдері: 26×31×20,5 
мм; 21,5×16 мм; 5 мм. Сүт түсті нефриттен жасалған. М.О. Әуезов атындағы ОҚМУ-дің Археология 
кабинетінде сақтаулы (Шымкент қ.) (сурет 3).

Сурет 3. Кездейсоқ табылған сарышаян бейнесі бар гемма: Подушкин А.Н, 2000, с. 108.

Қоңыртөбе (Марданкүйік) қаласының жанындағы әйел кісінің жерлеу орнынан тағы 4 гемма 
табылған. Геммалардың сипаттамаларын Е.А. Смағұловтың айтуы бойынша береміз: (Байпаков и др., 
2005:46):

2.1 Қасқырдың (немесе гиена?) бейнесі бар гемма. Өлшемдері: 22×26,5×20 мм; 20×18 мм; 5 мм. 
Гемма сүт түсті халцедоннан жасалған (сурет 1.2).

2.2 «Сиқыршының» бейнесі бар гемма. Өлшемдері: 22×26×1 мм; 18×15,5 мм; 4 мм. Сүт түсті 
халцедоннан жасалған (сурет 1.3, сурет 2.1).

2.3 «Ағаштың» бейнесі бар гемма. Өлшемдері: 18×22×1 мм; 14×12,5 мм; 4 мм. Көкшіл түсті 
жартылай мөлдір халцедоннан жасалған (сурет 1.4, сурет 2.3).

2.4 Сарышаянның бейнесі бар гемма. Өлшемдері: 13,5×17,5×9,5 мм; 12,5×8 мм; 4 мм. Қызыл 
ақықтан (карнеол) жасалған (сурет 1.1, сурет 2.4).

2006 ж. Е.А. Смағұловтың басшылығымен Сидақ (Түркістан оазисі) қаласындағы қазба 
жұмыстары барысында бір мезетте көмбеден геммалар табылады. Барлық үш гемманың сипаттамасын 
Е.А. Смағұловтың жарияланымы бойынша келтіреміз (Смагулов, 2013:119):

3.2. Алдыңғы аяқтары бүгілген зебу бұқасы бейнеленген гемма (биіктігі 18,5 мм, диаметрі 24 мм, 
қалыңдығы 18 мм, беті 18×16 мм) (сурет 4.2).

3.1. Ешкіде отырған ер кісі құдайының бейнесі бар ең үлкен гемма; оның екі жағында екі өсімдік 
өсінділері бейнеленген (биіктігі 21 мм, диаметрі 29 мм, қалыңдығы 20 мм, беті сопақша 20×25 мм) 
(сурет 4.4)

3.3. Тұмсығында бұтағы бар, тұрған құстың (үйрек?) бейнесі түсірілген гемма (биіктігі 20 мм, 
диаметрі 23,5 мм, қалыңдығы 15 мм, беті 12×16 мм) (сурет 4.5).

Олай болса, барлық 11 гемма табылған жері (жағдайлары) бойынша 3 топқа жиналады.

Сурет 4. Сидақ қаласындағы ғибадат кешеніндегі көмбеден шыққан гемма: Смагулов Е.А., 2013, 
с. 118. 

Сырдарияның орта ағысындағы геммалардың мерзімделу мәселелері және ерте уақыттағы 
аналогтары. Таяу Шығыстың кең географиялық аймағынан табылған «сасанидтік» геммалардың 
нақты мерзімделуі толық шешілмеген мәселе. В.Г. Луконин жазғандай, олар қазба жұмыстарының 
стратиграфиялық қабаттарынан өте аз мөлшерде кездеседі (Борисов, Луконин, 1963:237). Жалпы 
палеография біршама көмектескенімен, геммалардың саны өте аз және бұл мерзімдеу мәселелерін 
шешуге жеткіліксіз. Геммалардың қолданыста болғанын, әдетте Сасанидтер уақытына жатқызады, 
оның ішінде Е.А. Смағұлов та геммаларды ұқсастықтарына қарай мерзімдеген. 

Геммалардың жекелеген түрлерін мерзімдеу мүмкіндіктері, мысалы, сызықша (штрих) деп 
аталатын мәнерде орындалған кескіндер туралы мәселе бірнеше рет көтерілген. Мысалы, Байрам-
Али қорымындағы жерлеу орындарынан жиналған ұқсас геммалар салыстырмалы түрде кейінгі 
кезеңге (VI–VII ғғ.), сол жерлеу орындарынан алынған Хосров I кезінде соғылған монеталар 
бойынша мерзімделген (Ершов, 1959:177-178). Екінші жағынан, парфиялық мөрлерді (олардың бір 
бөлігіндегі бейнелер де сызықша мәнерінде ойылған) ерекшелеу және атрибуциялау мәселелерін 
М.Е. Массон және Г.А. Пугаченкова арнайы қарастырады. Нисадан табылған геммалардың негізгі 
бөлігін аталған ғалымдар II–III ғғ. жатқызады (Массон, Пугаченкова, 1954:65-68). Мөрлердің бетіне 
сурет түсірудің кез-келген ерекше немесе салыстырмалы түрде сирек техникасы әрқашан бір ғана 
қысқа кезеңде қолданыла бермеген.

В.Г. Луконин сасанид өнеріндегі «ресми портрет» проблемасымен айналысып, өзі атап өткендей, 
«осы салада парфяндық әсердің болуын жоққа шығаруға тырысты». Зерттеуші эллинизмнің парфян 
өнерінің барлық салаларына бұлжымайтын әсерін атап өтті (Борисов, Луконин, 1963:19). Кейінгі 
кезеңде Сасанидтерде Аршакидтердің әсері жоғалғаны анық. Бірақ, сонымен бірге сасанидтік өнер 
нысандарын парфяндықтармен салыстырғанда «эллинизм» элементтерінен едәуір ерекшеленеді 
(Ritter, 2012:101-102).

Геммаларды мерзімдеу мәселелері Сырдария аймағы үшін көптеген себептерге байланысты 
біржақты шешілген жоқ, олардың негізгісі, тағы да нақты қабаттың болмауы, екіншісі – жұқа 
пластикті бұл бұйымның символдық бейнемен ұзақ уақыт (біздің ойымызша) «қолданылуы», 
көбінесе ол отбасымен тығыз байланысты және қандай да бір киелі зат ретінде мұрагерлікке 
беріліп отыруы мүмкін. Жетіасардың жеке, ең ежелгі геммалары (алайда, типологиялық тұрғыдан 
ерекшеленеді: металл жүзіктерге кірістіру) және иконографиясы (монеталардағы Аршакидтердің 
кейінгі схемаланған портреттеріне ұқсас) А.Я. Борисов пен В.Г. Лукониннің ең көп айтылған 
жұмысына сілтеме жасала отырып, б.з. III ғ. бұрын мерзімделуі мүмкін (Левина, 1996:237). Бұл 
мәселелер Л.М. Левина мен А.Б. Никитиннің жарияланымдарында да көтеріледі (Левина, Никитин, 
1991:65).

Сырдарияның төменгі ағысының жоғарғы шекарасындағы геммалардың «қолданылуы» геммалар 
табылған жеке ескерткіштердегі өмірдің тоқтауы уақытымен, яғни IV–V ғғ анықталады. Бейнелер 
стилистикасының айқын ұқсастығына (шебердің қолымен берілген бейнелер стилистикасының 
ерекшеліктері), сюжеттеріне қарағанда, ұқсас геммалар Сырдарияның орта ағысында синхронды 
түрде «қолданылған». Е.А. Смағұлов Қоңыртөбе қорымын зерттеудегі материалдар бойынша, 
салыстырмалы түрде өзінің ерте жарияланымдарының бірінде, ілеспе материалдың құрамында 
табылған геммалар туралы былай деп жазады: «халцедоновые сасанидские геммы связаны с охранной 
магией, как говорится, «по определению»» (Смагулов, 2001:92). Е.А. Смағұлов Сидақ көмбесінің 
көптеген байланыстары мен аналогтарын, оның ішінде Қоңыртөбеден табылған геммалардан тауып, 
оларды IV–V ғғ. мерзімдейді (Смагулов, 2013:121-122). Ғұрыптық заттар біршама консервативті 
болып табылады, сондықтан өртеніп кеткен ғибадатхана (араб шапқыншылығының әсері болуы 
мүмкін) VIII ғ. ортасымен мерзімделген, яғни геммаларды ғибадатхананың қоймасында, ал бұған 
дейін отбасында ғасырлар бойы сақталған болуы мүмкін.

Соңғы кездейсоқ табылған гемма Теріскей Қаратаудың солтүстік-шығысынан анықталды. 
Жергілікті тұрғынның мәліметі бойынша, ол Құмкент (Свод памятников истории..., 1994:245) 
қаласының (қабырға периметрі ішіндегі) қираған қабаттарынан кездейсоқ табылған (Железняков, 
Акымбек, 2020). Қала X–XV ғғ. мерзімделеді, бірақ зерттеушілер ескерткіштің төменгі қабаттарын 
зерттемеген болуы да мүмкін.

Құмкент қаласынан табылған мөр өңір үшін дәстүрлі болып табылатын халцедоннан 
жасалынған және кейінгі антикалық кезеңге жатады, пішіні кесілген жұмыртқа тәрізді 
(«жалған жүзік»), бойлық тесігі бар (ені: 20 мм, диаметрі: 23 мм, биіктігі: 18 мм, бетінің өлшемдері 
18×14 мм және тесігінің диаметрі: 6,45 мм). «Жалған жүзіктің» тегіс келген беткі жағы айна тәрізді 
жылтыратылып, ер адамның кеудесінен жоғары бейнесі бедерленіп түсірілген. Адамның басы 
қырынан, оң жағынан бейнеленген. Басы (шамасы) жұқа маталы таңғышпен оралған (шашы 
байқалады); басының ортасы кең баумен байланған. Мұндай таңғыштарды Аршакидтер әулетінің 
көптеген өкілдерінің суреттерінен табуға болады, олар «қуатты Парфияның негізін қалаушы» 
Митридат I-ден басталады (Дивбойз, 2008:41, рис. 7). Ер адамның ұзын, ұшы сүйір, мұқият таралған 
сақалы бар, мұрны кеңсірігіне дейін түзу. Киімнің бүктемелері жартылай шеңбер сызықтармен 
көрсетілген – кеудеге, мойынның астына бүктелген. Бастың айналасында нұр немесе жарқылға 
еліктейтін, жапырақтардың кішкентай қатарларынан құралған жартылай шеңберлі бұтақ, бетінің 
шетінде бір иықтан екінші иыққа, әйгілі кейіпкердің басын айнала ойылған. Бұл мөрдің шетінде 
(иықтан жоғары) – сол жағынан оң жағына қарай доғаланып, қиғаш сызықша-жапырақтары бар 
өсімдікке ұқсас (бұтақты) етіліп кеткен. Бедер көлемді ойылып оймышталып орындалған. (сурет 5).

Сурет 5. Құмкенттен табылған оймышты халцедон мөр/гемма.

Бір жағында (бетіндегі бейне бойынша қарайтын болсақ, сол жағында), яғни тесіктің шетінде 
орташа өлшемде сынық бар. Бірақ ол ежелгі тас кескіштердің бұл бұйымын түсінудің тұтастығын 
бұзбайды. Сондай-ақ, осы жағында ақ қабыршық сақталған, бұл, қолөнершілердің мөрді қосымша 
өңдеуінен қалған із болуы мүмкін. Кейбір бұйымдар сол кездегі белгілі химиялық реактивтерде, 
соның ішінде асыл минералдың қасиеттерін көрнекті етіп өзгерту үшін қайнатылды (Борисов, 
Луконин, 1963:47). Осыған байланысты маңызды эксперименттер химия саласында ғана емес, 
сонымен қатар геология мен минералогия саласында да жүргізілуі мүмкін деп болжауға болады. 
Демек, гемма Парфия үшін жасалған, ал Қаратау аймағы минералдарды өндіруге арналған база 
болуы мүмкін. 

Біздің ойымызша, Құмкенттен табылған мөрде белгілі бір билеуші немесе жоғары 
лауазымды шенеунік бейнеленген. Бейне (кейінгі) «аршакид» стилінде орындалған, эллинизмнің 
гиперболизациялық (ерлер, әйелдер, зооморфтық) ерекшеліктері (б.з.д. III–I ғғ.) толығымен жойылып, 
олар ежелгі Парфия (Аға Аршакидтер әулеті кезінде) өнерімен қаныққан. Өнер барған сайын 
иконографияда өзіндік, шартты түрде айтсақ «шығыс» стилін дамытты. Сонымен қатар, торевтика 
мен глиптикадағы бірнеше схемалық бейнелерге бейімделген. Бұған айтарлықтай тән (күшейтілген, 
стильдендірілген) белгілер дәлел бола алады: сүйір сақал, ұзын және түзу, маңдайдан төмен 
мұрын, кеңсірік жоқ, мұқият сәнделген шашы кең таңғышпен байланған. Шамасы, мөрден жоғары 
көркемдік ұқсатуды, бейнені, монетадағы немесе геммадағы портретті көреміз, бұл Қаңлы жерінде 
орындалуы мүмкін. «Аршакид» иконографиясының ерекше «мәнері» мен қатыстылығын тік, 
«кесілген» мұрын сызықтары (көлденең, мұрынның төменгі сызығы бет сүйегінің астындағы сақалды 
көрсететін сызықтарға жетеді), көз – үш түзу сызық, сондай-ақ әшекейлер – гривналар немесе 
киімдердің жағаларын және басқаларды беретін мойын мен кеуденің жоғарғы жағындағы жартылай 
шеңберлі сызықтар үстемелейді. Олай болса бұл, біздің ойымызша, өте қысқа уақыт ішінде 
«провинцияда» жасалынуы мүмкін. Мұның барлығы мөрдегі бейнені салыстырмалы түрде дәл 
анықтауға көмектеседі. Дегенмен, бейненің өзі де, өзіндік иконографиясы да «маңызды» болып 
саналады. 

Құмкенттен табылған геммаға ойылған кескінге ұқсас бейнелер – Эрмитаждың 800-ден астам 
ұсақ глиптикалық бұйымдардан тұратын мөрлерінде, салыстырмалы түрде кең таралған, онда стиль 
және хронология (қысқаша, кестелік/жүйеленген сипаттамаларға сүйене отырып) бойынша 10-ға 
жуық ұқсас бейнелер бар (Борисов, Луконин, 1963:86-88). Л.М. Левинаның монографиясында ұқсас 
екі бейне кездеседі (Левина, 1996, рис. 161 2,3). Алтынасар 4 қорымынан табылған геммаларды 
Л.М. Левина IV–V ғғ. мерзімдеген, бірақ мөрдің шетіндегі бұтақтың кескіні жоқ (Левина, 1996:238). 
Митрополия – ежелгі ұлы державаға тікелей тәуелділік жоқ провинцияларда иконография қанша 
уақыт бойы шығарылғандығы туралы мәселе ашық күйінде қалып келеді. 

Құмкент қаласынан табылған халцедон мөрі – табылған осындай жәдігерлердің ең шығысынан 
анықталды, бұл кейінгі Аршакидтердің антикалық кезеңінде дала мен қала мәдениеттерінде 
белгілі бір байланыстардың болуын, Ирандық ежелгі әлемнің Қаңлыларға немесе олардың 
байланыстарына әсерінің болуын дәлелдеуі мүмкін.

Оңтүстік Қазақстандағы кейінгі антикалық кезеңді анықтаудың кейбір мәселелері (оның 
ішінде табылған геммалар бойынша) ғылыми ортада, мысалы, қандай да бір жылжымалы немесе 
жылжымайтын ескерткішті археологиялық зерттеудің нәтижелері секілді бірнеше рет көтерілген. 
Екінші жағдайда, бұл жекелеген ғимараттарға тән архитектуралық шешімдермен, Қаңлылармен: 
Соғдылар, Шаш және басқалармен шектесетін ежелгі мемлекеттерге қатысты бекіністермен 
байланысты болды. Антикалық сәулетшілер Қаңлы жерлерінде де билеушілерге, қажеттіліктеріне 
қарай ірі феодалдарға және көршілердің дербес билеушілеріне қамалдар немесе цитадельдер салған. 
Басқа архитектуралық шешімдер болмады, мысалы, қабырғалардың қалыңдығына қауіп төнген жоқ. 
Мысалы, Жуантөбе қаласы шахристанының сыртқы қабырғаларының жоспарын зерттеу кезінде, 
оның құрылысының антикалық сипаты анықталды (оның қабырғасының тура ортасында тар ішкі 
дәлізі болды), бұл оның тұрғызылған уақытын б.з. IV–V ғғ. дейін мерзімдеуге мүмкіндік берді 
(Железняков, 2011:91).

Қаңлы мемлекеті б.з.д. III ғ. – б.з. IV ғ. кезеңінде өмір сүрді. Көптеген деректерде көшпелі және 
жартылай көшпелі тайпалар мекендейтін күшті мемлекет, сондай-ақ қалалар мен елді мекендердің 
отырықшы халқы туралы айтылады. Ерте орта ғасырлардың басталуы антикалық державалардың, 
атап айтқанда Қаңлы мемлекетінің, сонымен бірге аймақтағы ең үлкен – Кушан империясының 
құлдырауымен белгілі болды. Олардың арасындағы байланыстар соншалықты болмады, бірақ б.з. 
ІІІ ғ. ортасына дейін Кушан иконографиясымен құйма түрінде дайындалған медальон Қараспантөбе 
(Арыстың орта ағысы) қаласы жанындағы қорымнан наустағы қазба жұмыстары кезінде табылған 
(наустар әлі тұрғызылмаған кезде (жерлеудің бастапқы кезеңіндегі орын)), яғни баспа-таңба салу 
үшін оны ұзақ уақыт пайдаланғандығын болжауға болады. Бұл Кушан билеушілерінің ұрпағы 
болуы мүмкін. V ғ. ортасында Қаңлылар IV–VI ғғ. Сырдария бойындағы жерлер ерекше мәртебеге 
ие болмаған кең аумақта өзінің орталықтандырылған мемлекетін құрған, эфталиттерге бағынатын 
шағын иелік ретінде хабарланады. Бұл кезеңде (552-702 жж.) өңір Түркі және Батыс Түрік 
қағанаттарына бағынышты болды.

Қаңлылардағы антикалық мөрлердің маңыздылығын бағалаудың алғашқы әрекеті, геммаларды 
«тікелей» пайдалану жайлы емес, оларды таңбалар мен белгілерге қарағанда айтарлықтай аз 
қолданғандығы туралы айтылады. Геммалардың қолданыста «жүруі» – Оңтүстік Қазақстандағы 
кейінгі антикалық кезең ерекшеліктерінің тағы бір аспектісі, оны Қаңлы қоғамындағы антикалық 
уақыттың маңызды элементтерімен байланыстыруға болады. 

Қорытынды. Қаратау жотасының солтүстік-шығыс тау етегінен (Талас-Қаратау өңірі) тас 
мөрдің кездейсоқ табылуы Сырдарияның орта ағысындағы антикалық геммалардың «қолданылу» 

географиясын кеңейтеді. Шамасы, бұл мөр хронологияны II ғ. аяғы – III ғ. басына дейін «көнелетеді», 
яғни Сырдарияның орта ағысы мен көршілес Қаратау бойынша бұрын жарияланған барлық мөрдің 
ішіндегі ең ерте оймышталған мөр.

Сырдария-Қаратау өңірінен салыстырмалы түрде геммалардың саны аз табылды және 
жарияланды: негізінен кездейсоқ табылған немесе әйелдер зираттарынан шыққан заттар. Қаңлы 
мемлекеті халқының тас мөрлерді пайдалану дәстүрі туралы тарихи деректер әлі белгісіз. 
Шын мәнінде, табылған геммалар санаулы, ал керамикаларға түсірілген баспа-таңбаның саны едәуір 
көп, мысалы, хұмдардың ернеулеріндегі (олар туралы ақпараттар тек қана есептерде бар), бұл 
исламға дейінгі кезеңде оймышталған тас мөрлердің қолданылу дәстүрінің дамуын көрсетуі мүмкін. 
Инталиялар, өзінің тікелей мақсатына сай, біздің аймаққа біршама ерте уақытта Таяу Шығыстан 
Шығыс Иран, Хорезм арқылы келіп, қолданылған. Осылайша, Сырдария аймағына өркениеттің 
антикалық сипатының таралуы туралы болжам жасауға болады, мүмкін Хорезмнен басталған, 
онда геммалар б.з.д. VI ғ. белгілі. Өкінішке орай, Хорезмде геммаларды одан әрі пайдалану туралы 
ақпарат өте аз. Сонымен бірге, оссуарийлық жерлеу ғұрпы б.з.д. IV ғ. бері белгілі.

Дегенмен, мұндай ұқсастықты антикалық әлемнің қандайда бір даму сатысын куәландыратын 
басқа да белгілер бойынша жүргізуге болатын секілді. Алайда, «Тұрандағы» «Иранның» бұл 
элементтері әруақытта бірден алынған жоқ. Хорезм мәдениеті мен Оңтүстік Қазақстан өңірінің 
өзара әрекеттесуі тікелей ғана емес, Жетіасар арқылы да жүзеге асырылуы мүмкін. 
Жарияланымдардан білетініміздей, мысалы, С.А. Яценко және Е.А. Смағұлов, таңба/белгі-нышан 
үшін (ежелгі және ортағасырлық уақыт үшін) бірнеше негізгі функцияларды бөледі: меншік, қатысу/
қатыстылық, есепке алу, өнім көлемі, ұжымның көрнекі эмблемасы (Смагулов, Яценко, 2014:65-
66). Қаңлы мемлекетінің аумағындағы қалалар мен қоныстардың керамикасындағы таңбалар – 
белгілердің айтарлықтай саны, олардың кең географиялық аймақ үшін дәстүрлі болғандығын 
куәландырады. Басқаша айтқанда, Сырдарияның орта ағысы аймағындағы халықта белгілерді 
(таңбаларды пайдалану) түсіру дәстүрі қалыптасқан, себебі басқа дәстүр – көбінесе «әкеден 
балаға» беріліп, отбасылық белгіге бірнеше толықтырулармен, жартастарға салуда және малды 
қарапайым белгілермен таңбалауда қарастырылатын оймышты мөрлерді пайдалану оны орнықты 
және консервативті, негізінен көшпелі/жартылай көшпелі өмір салты жағдайында өзіне тән таңбаны 
пайдалана отырып ығыстыруы ықтимал деп қарау мүмкін емес. «Жылқы грифті» және басқа 
мифологиялық бейнелерге ұқсайтын күрделі көркем бейнелері бар, сондай-ақ әулеттік көркемдік 
стильге тән, яғни басқа мәдениет және мифологиямен тығыз байланысты (ішінара немесе толығымен) 
орындалған билеушілердің бейнелері бар геммалар пайдаланылған. Олай болса, негізінен көшпенді 
халықтардың қоныстанған аймағы үшін бұл таңбаны мөрлеумен ауыстыру әрекеті болды деп айту 
қиын. Бірақ кейбір салаларда, мысалы, көзе өндірісінде, тапсырыс беруші немесе шебер көбінесе 
өз белгісін қалдырып отырған. Дәл әйелдердің жерлеу орнынан геммалардың табылуы геммаларды 
сиқырлы ғұрыптарда пайдалануы туралы ойға жетелейді. 

Осылайша, Орта Шығыста геммаларды қолдану дәстүрінің таралуы оңтүстік-батыстан, Иран 
аумағынан екі жолмен жүрді, сонымен қатар одан да ертерек Хорезмде «геммаларды қолдану» 
дәстүрі анықталды. Әрине, бұл процесс Орталық Азияның барлық жаңа халықтары мен елдерін 
еліктірген Орта Шығыстың антикалық мәдениеті ықпалының қуатты ағынының аз ғана бөлігі 
болғаны анық. Бұл процесс қаншалықты тез өтті және жалпы болды ма, ол сауда-саттықпен немесе 
қызметтерге ақы төлеумен байланысты болуы мүмкін, соның ішінде қолөнерге арналған шикізатты 
іздеу және дамыту әлі де үлкен мәселе болып қала береді. Жалпы геммалар біздің уақытқа дейін 
қолданылатын таңбалармен салыстырғанда (сызу, ұру, таңбалау) айтарлықтай аз болып отыр.

ҚОЖА АХМЕТ ЯСАУИ КЕСЕНЕСІ МАҢЫНДАҒЫ ҮЛКЕН «ҚЫЛУЕТ» ЖЕРАСТЫ 

Түйіндeмe. Мақала ХІІ ғасырда іргесі қаланып ХХ ғасырдың алғашқы жартысына дейін 
жұмысын жалғастырған, ислам әлемінде сопылық ілімнің қалыптасуынада өзіндік орны бар және 
ірі орталықтарының бірі болған «Қылует» жерасты мешітінің археологиялық зерттелуіне арналады. 
«Қылует» жерасты мешітінің тарихы мен қызметін, салыну жылдарын анықтауға байланысты 
зерттеу нәтижелерінің әртүрлі болуы, құрылысының бірнеше мәрте өзгеруі, жетілдірілуі нақты 
кезеңін анықтауда қиындықтар туғызды. Жерасты мешіттерінің тарихы мен салыну мерзімін анықтау 
аталған құрылыстардың типологиялық функциясын дәл қорытындылауға мүмкүндік береді.

«Қылует» жерасты мешіті туралы тарихи деректерді талдау мен сараптаудың тарихи-
салыстырмалы және тарихи-типологиялық, индуктивті талдау әдісітері бойынша жүргізілді. 
«Қылует» жерасты мешітінің қызметі мен салыну кезеңіне қатысты деректерді, ғылыми 
тұжырымдалған фактілердің мазмұнын ашуға бағытталған салыстыру, талдау тәсілдеріне басымдық 
берілді.

